
立法會政制事務委員會昨日舉行會議，討論國

歌法的本地立法工作 。政制及內地事務局局長

聶德權強調，國歌法目的是希望市民尊重國歌，

只要尊重國歌，則不會誤墮法網，並強調根據第十五條訂明的「公開」及「故

意」原則，倘非在公開場合或相關儀式中，包括路過、工作、茶餐廳看電視時

聽到國歌而沒有肅立，並不會違反國歌法的規定。 ■香港文匯報記頭 范童

尊重國歌毋怕墮法網
聶德權舉例：電視播放無肅立不屬違法

聶德權在發言時指，國歌法是全國性的法
律，特區政府有憲制責任盡快落實本地

立法工作，因此目前要討論的並非應否立
法，而是如何按照香港基本法規定，做好本
地立法工作。
他重申，國歌法本地立法的目的，是希望
市民尊重國歌，雖然不同情境難以一概而
論，但市民絕不需要擔心，只要尊重國歌，
則不會誤墮法網。
聶德權並介紹了特區政府擬備的建議內容
概要，指概要目的是帶出立法方向，而在草
擬國歌法時，特區政府將會詳細考慮議員意
見，目標在本立法年度結束前，將國歌法提
交立法會審議，議員可於成立草案委員會
後，繼續詳細審議條文。
根據《國歌條例草案》建議條文內容概

要，「任何人參與或出席奏唱國歌的場合，
在奏唱國歌時，應當肅立，舉止莊重，不得
有不尊重國歌的行為。」；「任何人公開及
故意篡改國歌歌詞、曲譜，以歪曲、貶損方
式奏唱國歌，或以其他方式侮辱國歌，即屬
犯罪，一經定罪，可處第五級罰款及監禁3
年。」

慶祝活動奏唱須守禮儀
對於公眾對國歌法本地立法的憂慮，不少
議員舉出實際例子「請教」聶德權。民建聯
議員劉國勳問到，若地區團體在慶祝國慶等
場合，可否播放國歌。聶德權表示可以奏
唱，但在場者需要有相關禮儀。
經民聯議員梁美芬則問到，二次創作國歌

會否構成犯罪。聶德權則指，國歌法有合理
限制，包括不可篡改國歌及歌詞，但若只是
創作中出現國歌的音節，則要視乎具體情
況，原則是尊重國歌。
經民聯議員盧偉國指，不少市民既支持國
歌法，心中亦可能有疑慮，如吃飯時餐廳播
放國歌，市民是否要肅立。聶德權解釋，只
要尊重國歌，行為舉止沒有侮辱行為，市民
可以放心，不會誤入法網。

發表轉播「惡搞版」或可入罪
旅遊界議員姚思榮則問到，轉播「惡搞」
國歌的短片會否觸犯條例。聶德權指在網上
發表「惡搞」國歌的短片，甚或公開地轉播
短片，均有可能構成犯罪。
多名反對派議員則聲言，國歌法的「灰色

地帶廣闊」，「限制言論自由」，「侵害人
權」，「違反香港基本法」云云，更搬出一
堆極端例子，如「奏唱時反白眼」、「用廣
東話唱國歌」、「看到有人在餐廳播放國歌
時，指着電視狂說粗口」等，「專業議政」
邵家臻更取出有「起來，不願做維穩社工的
人們」口號的毛巾，問聶德權如此是否違
法。聶德權回應說，看不到邵家臻在奏唱國
歌，只是在表達意見。
聶德權重申，特區政府理解公眾和議員

希望知道觸犯國歌法的不同情境，但由於
要視乎每宗個案，暫時很難就每個情境一
概而論，又強調在國歌法本地立法時，會
兼顧香港普通法的法律制度及香港的實際
情況。

香港文匯報訊（記者 鄭治祖）立法
會「五人組」廖長江、馬逢國、陳健
波、陳振英、姚思榮昨日與傳媒舉行
一場「遲來的春茗」，並慶祝「添丁
之喜」：即建築、測量、都市規劃及
園境界的謝偉銓成功當選並歸隊，回
復上屆的「六人組」陣容。
謝偉銓昨日表示，過了一年多「議
會外」的時間，自己重返議會後發現

很多東西也變了，立法會文件也電子
化了，感覺有很多東西需要處理、適
應及學習。
他又笑說，很多議員、記者都經常
向金融界議員陳振英請教買樓按揭問
題，自己也要學習如何像對方這樣健
談及受歡迎。
自謝偉銓在立法會補選中勝出後，

即馬不停蹄與業界溝通。近日，他就

分別出席了香港房地產協會春茗晚餐
會、香港房屋署保養測量師協會20周
年晚宴和建築業中小企商會聚餐，聽
取他們的意見，希望將之帶入議會。
他還出席了測量師學會的常規會議，
聆聽業界的訴求，下周還約了4個專業
學會的會長會面，希望為日後與學會
會員的溝通定下機制，以廣納業界的
意見。

謝偉銓歸隊 變返「六人組」

在香港舉行的
足球比賽中，有
「港獨」分子噓

國歌的情況一再出現，各建制派議
員在發言時，均認同國歌法本地立
法的必要性，可有效處理有關問
題，並批評反對派危言聳聽。
民建聯主席李慧琼在昨日政制事

務委員會上發言時，引用了反對派
經常舉的例子，包括在路過時代廣
場遇上大電視奏國歌，或茶餐廳用
膳時電視播國歌，倘沒有肅立是否
算觸犯法例。
聶德權澄清，國歌法第七條說明

出席奏唱國歌場合時，必須要肅立
和莊重；若非出席有關場合，只是
街頭路過或茶餐廳內播國歌時，就
不屬規限範圍。李慧琼即笑言：
「咁即係有人危言聳聽啦！」

李慧琼倡先處理搞事者
李慧琼表示，國歌法有立法的迫

切性，因為過去出現小部分別有用
心者，利用現時的漏洞噓國歌，行
為離譜。在國歌法的框架下，倘再
出現在球賽中噓國歌的情況，應當
優先處理搞事分子，以符合市民的
期望。
民建聯議員何俊賢也指，噓國歌

的情況一再出現，特區政府理應正
視：「就算國家唔立（法），我們
香港亦要想想如何解決噓國歌的問
題。」

他強調，尊重國歌是基本的事，奉勸所有人
不要挑戰國家底線，亦不要挑戰國歌法的底
線，「並不是想辦法，在不犯法情況下侮辱，
這意識本來便是不對的。」聶德權對此表示認
同，強調表達言論自由並非沒有底線。
經民聯副主席林健鋒認為，國歌法理應盡快

立法，惟聽到有些人把國歌法說成「洪水猛
獸」，以歪論恐嚇市民：「（反對派）又話走
音都唔得，又話國歌法會收窄言論自由，我覺
得是誇大，亦是杞人憂天。」

葉太促教市民相關禮儀
新民黨主席葉劉淑儀支持立法，並建議局方

考慮設具體規定，教導市民在播放國歌時的禮
儀行為，如要面向國旗等。自由黨副主席邵家
輝則指，國歌關乎國家的尊嚴，不同國籍的人
亦會尊重他國國歌，故從沒有想過會有人會侮
辱國歌，並對香港出現這樣的情況感可恥，故
應盡快訂立國歌法。 ■香港文匯報記者 范童

回應各種假設情境
假設行為

歌曲《球迷奇遇記》引用國歌
歌詞和旋律

路過奏唱國歌的場合

茶餐廳內電視播放國歌

地區團體在國慶活動中播放國
歌

球賽出現噓國歌的情況

奏唱國歌時反白眼等表情

以國歌進行二次創作

揮動印有「起來，不願做
維穩社工的人們」毛巾

整理：香港文匯報記者 范童

聶德權回應

看不到首歌有任何問題觸犯法例

並非出席場合或儀式當中，不會違反
法例

只要尊重國歌，行為舉止沒有侮辱，
則不會誤墮法網

可以奏唱，但在場者須遵守相關禮儀

執法機關可以提出檢控

視乎證據及當時情況，由執法機關決
定是否執法

不可以篡改國歌歌詞、曲譜，若只是
部分章節，則視乎是否公開故意侮辱
國歌

並不是奏唱國歌，只是表達意見的做
法

立法會在周三開始審議
1,131億元臨時撥款決議案，
當日傾唔完結果要周四上晝續

會繼續傾，點知反對派議員僅1人在會議廳，其
他全部冇到，連此前聲言要在審議臨時撥款時拉
布迫政府修改財政預算案的慢必（陳志全）同朱
隊友（朱凱廸）都唔喺度，即刻成為眾矢之的。
陳志全就發帖開脫，話每個人只可以發言一次，
自己周三已經發過言，周四喺唔喺度都冇辦法拖
延喎，被鬧爆佢轉移視線，話如果佢喺度可以點
人數，就可以造成「流會」。朱隊友則聲稱自己
當時接受緊電話訪問所以冇為意，被揶揄「沒有
鏡頭哪會蒲頭」，唔怪得蟲炎（姚松炎）會喺補
選中落敗咁話。
反對派阻撓通過臨時撥款決議案失敗，其實係

一件好事，但班反對派支持者就梗係唔happy，
對佢哋群起而攻啦！為免火燒身，當日遲到嘅慢
必就發帖話要「還原真相」，稱每名議員在決議

案只能發言一次，而自己已在周三辯論首日第一
個發言。
在周四上午9時續會，他辯稱以為仲會有排

傾，結果「沒有其他議員要求發言」，主席就將
臨時撥款議案付諸表決，「我九點前已回到立法
會，最失策是沒有第一時間進入會議廳。不過，
即使我在，也只能要求記名表決，不能再次發
言。……我承諾日後即使只得我一票反對，定必
致力確保重要議案能記名表決，並為此次失誤致
歉。」

鬧遲到失點人數機會
講到尾，即係唔關佢事，而係其他不在場冇發

言嘅議員嘅責任啦！唔少慢必嘅支持者將矛頭直
指「收咗3萬」嘅民主黨，同「關鍵一席」、公
民黨黨魁楊岳橋（表一）。不過，都有唔少「黃
絲」話佢係轉移視線，質問佢話當時會議廳只得
8個人，只要佢唔遲到並即刻叫點人數，就可以

搞到「流會」（表二）。
咁朱隊友呢？佢鬼鬼祟祟喺fb留言區度話自己

當時接受緊電話訪問喎。唔少人揶揄佢，仲回帶
話有呢個「朱頭軍師」，唔怪得蟲炎會喺九龍西
補選中落敗喎（表三）。
其實，都係你班「黃絲」天真啫，你以為佢把

口講嘅就真係佢心裡面諗嘅、身體會走去做嘅
咩，好似佢哋口講民主，但咪又要迫到跟反對派
「初選」機制嘅馮檢基連「Plan B」都冇得做！

■香港文匯報記者 陳川

甩底臨時撥款 慢必朱隊友藉口無人信

立法會極速
通過1,131億元
臨時撥款決議

案，都係多得反對派議員夠懶。
臨時演員都要有專業精神啦，但
一班此前發狠話要拖延決議案通
過嘅反對派就連會都唔開，當然
俾人「清算」，尤其是新就任嘅
反對派議員。由撐「獨」嘅中大
講師劉正經營嘅fb專頁，就將當
日冇到嘅反對派議員逐個點名，
特別係當時只係上任第二日就玩
失蹤嘅新界東議員咖喱飯（范國
威），話佢一重返議會就故態復
萌，唔去開會走去呃Like，係「欺
世盜名搵笨×的政棍」。

激進派插爆「搵笨政棍」
反對派講就兇狠，最後得個講

字，唔少人都扯火。劉正嘅「無
神論者的巴別塔」fb專頁發長文，
點名邵家臻、陳淑莊、毛孟靜、
黃碧雲、梁繼昌、莫乃光、郭榮
鏗、譚文豪、許智峯、鄺俊宇、
尹兆堅、林卓廷、葉建源、李國
麟、涂謹申、楊岳橋、鄭松泰、
范國威等「飯民議員」，並批評
「成班『飯民』都是欺世盜名搵
笨×的政棍」。
專頁揶揄道：「要我月入9萬幾

（蚊）、尊貴嘅垃圾會議員咁早
起身開會仲要發言？唔係下
（吓）話？你選我入去想我做
嘢，係你地（哋）自己笨×
咋！」
矛頭其後直指新上任的范國

威，話佢「最×街賤格」，才剛
宣誓成為議員不久，「區諾軒都
暫時仲識得戒慎恐懼唔敢偷懶，
但呢條『偽本土』政棍就經已持

（恃）住自己係議會老屎忽故態
復萌，會又唔×開/發言又唔×
做，然後呢個就係你班新界東選
民『眾望所歸』嘅候選人，食×
屎啦！」

「垃圾所為似足楊岳橋」
原來，咖喱飯當日上晝去咗法

院旁聽旺暴案，仲打埋卡show張
旁聽證出嚟，成 11點先返立法
會，睇嚟係諗住日後爭激進派嘅
選票。「巴別塔」其後就截咗咖
喱飯當日稍後喺立法會同毛婆
（毛孟靜）同區諾軒等人打卡張
相，鬧爆咖喱飯喺張相嘅說明話
要「肩並肩打仗」喎：「打乜×
嘢仗呀，呃like打卡你就叻，……
你條×樣就貓哭老鼠扮同情走去
梁天琦案聽審，你究竟知唔知立
法會議員係做乜架（㗎）？係開
會抗爭，唔係走去法庭呃LIKE
呀！11:40先番（返）黎（嚟）同
巫（毛）婆扮『香港本土』合照
打卡，人地（哋）臨時撥款議案
響九點一早過×咗啦！你啲垃×
圾所作所為，同（公民黨黨魁）
楊岳橋有乜×分別呀？」

■香港文匯報記者 陳川

缺席表決 咖喱飯寧打卡呃like

鴿訟議員死晒？（表一）

Raymond Li：民主黨公民黨啲人死Q晒？

Martinho Valentino：楊岳橋又（話）n倍

奉還，（又話要）摑到（建制派）口腫面腫

去咗邊？

Daniel Law：見到未呀香港人，選舉果

（嗰）陣就「關鍵一席」，超過千億（元）

既（嘅）臨時撥款人影都唔見。

Chow Chowchi：好羨慕啲立法會議員，

唔駛（使）準時返工，又唔駛（使）驚老細

鬧。

Kinson Yuen：反DQ，堅抗爭！早起身？

不了。

慢必咪扮無辜（表二）

Can Ho：一句失策就大哂（晒）呀？冇開
會、吾（唔）見人就係失職。

Chi Ambrose：你在哪？記名投票響鐘5分
鐘有無做？點算在席法定人數響鐘15分鐘
有無做？

Chin Nam Chan：你一點人數就好大機會
「流會」啦！懵×！

Simon Fong：喺辦公室見到得八個建制議
員都唔落去點名搞「流會」，仲推搪自己之
前講完嘢就咩都做唔到？

陳永仁：有一名「泛民」在場都可以叫主席
點人數促成「流會」。點解唔做？……不要
轉移視線。

無人信朱凱廸（表三）

Rita Kwan：我賜票比（畀）你你轉個頭走
去睇左（住）香港人（嘅）1316（1,131）億落
海？有會唔開去做電話訪問？

Wingho Tang：梗係做訪問緊要啲啦！

Tony Cheung：沒有鏡頭哪有浦（蒲）頭
～

Joseph Ho：唔怪得姚松炎會輸2千幾票，
失望！

Tommy Chan：有時太過自以為是，以為
市民一定撐佢地（哋）。「3．11」晤識拉
票搞到輸左（咗）個票倉，議會又無人去提
問題 2分鐘通過成千（幾）億，真係晤
（唔）知佢地（哋）近排食錯咩藥。

資料來源：fb留言 整理：香港文匯報記者 陳川

■范國威11點多才回到立法會，
與毛孟靜打卡。 范國威fb截圖

■聶德權（左）昨回應議員就國歌法本地立法的提問。
香港文匯報記者梁祖彝 攝

■「六人組」昨與傳媒舉行「遲來的春茗」。 ■謝偉銓出席測量師學會的常規會議。

■慢必在fb話要「還原真相」。 陳志全fb截圖

